ԱՄՓՈՓԱԹԵՐԹ
«Ոչ պարենային արտադրանքի անվտանգության» և «Շուկայի վերահսկողության մասին» Հայաստանի Հանրապետության օրենքներիի նախագծի վերաբերյալ շահագրգիռ մարմինների առարկությունների և առաջարկությունների
	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	Հայաստանի Հանրապետության տնտեսական մրցակցության պաշտպանության պետական հանձնաժողով
	Դիտողություններ և առաջարկություններ չկան:
	-
	-


	2.
	Հայաստանի Հանրապետության կառավարությանն առընթեր պետական եկամուտների կոմիտե
	«Ոչ պարենային արտադրանքի անվտանգության մասին» ՀՀ օրենքի նախագծի 2-րդ հոդվածում «արտադրող» հասկացության սահմանման մեջ կիրառվում է ՀՀ ռեզիդենտ և ոչ ռեզիդենտ ձևակերպումը: Առաջարկում եմ հստակեցնել, որ նշված հասկացությունները կիրառվում են այն իմաստով, ինչ «Շահութահարկի մասին» և «Եկամտահարկի մասին» ՀՀ օրենքներով:
	Ընդունվել է:
	Կատարվել է համապատասխան փոփոխություն:

	
	
	«Շուկայի վերահսկողության մասին» ՀՀ օրենքի նախագծի 21-րդ հոդվածը առաջարկում եմ շարադրել հետևյալ խմբագրությամբ.

«Տեղեկատվության արագ փոխանակման կամ շուկայի վերահսկողության ազգային տեղեկատվական համակարգերում առկա` սույն օրենքի 32-րդ և 33-րդ հոդվածներով նախատեսված` «Ներմուծում` ազատ շրջանառության համար» մաքսային ռեժիմով հայտարարագրված լուրջ ռիսկ պարունակող ապրանքների վերաբերյալ տեղեկատվությունը մաքսային մարմինները տրամադրում են շուկայի վերահսկողության մարմնին` ՀՀ կառավարության սահմանած կարգով:»:


	Ընդունվել է:
	Կատարվել է համապատասխան փոփոխություն

	
	
	«Շուկայի վերահսկողության մասին» ՀՀ օրենքի նախագծի 16-րդ հոդվածի 2-րդ մասի 3-րդ ենթակետն առաջարկում եմ հանել, քանի որ մաքսային ձևակերպումների կասեցում չի նախատեսվում:


	Ընդունվել է:
	Կատարվել է համապատասխան փոփոխություն:

	3.
	Հայաստանի Հանրապետության առողջապահության նախարարություն
	«Ոչ-պարենային արտադրանքի ընդհանուր անվտանգության մասին» ՀՀ օրենքի  նախագծի 2-րդ հոդվածում սահմանվում է միայն «լուրջ ռիսկ»–ը` «սպառողի կյանքին, առողջությանը, շրջակա միջավայրին վնաս հասցնելու վտանգ, որը պահանջում է պետական մարմինների օպերատիվ միջամտություն, այդ թվում այնպիսի ռիսկ, որի հետևանքներն ի հայտ են գալիս ոչ անմիջապես», միաժամանակ օգտագործվում են «ոչ մի ռիսկ» և «նվազագույն ռիսկեր» արտահայտությունները` առանց սահմանման:  Սակայն հաշվի չի առնվել, որ  նշված հասկացությունը սահմանվում է ոչ միայն ԵՄ 765/2008 դիրեկտիվով, այլև  պահանջվում է 2001/95/EC դիրեկտիվով: Դրա 11 և 12 հոդվածների և Հավելված II-ի 8-կետի պահանջներն ապահովելու և եվրոպական ՌԱՊԵՔՍ տեղեկատվական համակարգի ներդրման համար անհրաժեշտ է ռիսկի գնահատում: 


	Չի ընդունվել:
	«Ռիսկ» հասկացությունը սահմանելու անհրաժեշտություն չկա, քանի որ օրենքի գործողությունը սկսվում է միայն լուրջ ռիսկի առկայության դեպքում, որի սահմանումը տրված է: Միևնույն ժամանակ նույն կարծիքն են արտահայտել միջազգային փորձագետները: Միաժամանակ օրենքում ռիսկ բառն օգտագործվում է, ոչ թե որպես հատուկ կատեգորիա, այլ որպես հանրահայտ արտահայտություն, իսկ համաձայն «Իրավական ակտերի մասին» ՀՀ օրենքի 42-րդ հոդվածի 2-րդ մասի չի թույլատրվում սահմանել այնպիսի հասկացություն, որը հանրահայտ է:

	
	
	Լուրջ ռիսկի գնահատում կարող է իրականացվել միայն առողջության վրա ազդեցության և դրա կանխարգելման ոլորտում մասնագիտական գիտելիքների, ինչպես նաև համապատասխան իրավասությունների առկայության դեպքում: Նման լիազորության վերապահումը շուկայի վերահսկողության մարմիններին հակասում է «ՀՀ բնակչության սանիտարահամաճարակային անվտանգության մասին»  ՀՀ օրենքի 4, 14, 15 և 24 հոդվածների պահանջներին, որոնց համաձայն բնակչության համար շրջակա միջավայրի անվտանգության և ոչ վնասակարության չափանիշներն ու մարդու կենսագործունեության համար բարենպաստ պայմանների ապահովման պահանջները սահմանվում են  սանիտարական կանոններով  և հիգիենիկ նորմատիվներով; Դրանց վերահսկողության իրավասությունը, ինչպես նաև  բնակչության առողջական վիճակի զննությունը, կանխատեսումը և գնահատումը` ըստ շրջակա միջավայրի վիճակի վերապահված է ՀՀ առողջապահուևթյան նախարարությանը և մեկ այլ պետական մարմնի իրավասություններում դրանց ներառումը անընդունելի կրկնություն է:


	Չի ընդունվել
	Միջազգային փորձը ցույց է տալիս /Լիտվա, Մեծ Բրիտանիա/, որ Շուկայի վերահսկողության մարմինն է իրականացնում ոչ պարենային արտադրանքի լուրջ ռիսկի գնահատումը: Ինչ վերաբերում է առողջությանը վնաս հասցնելը, ապա պարզելու համար կատարվում է արտադրանքի փորձաքննություն, որի ընթացքում հատուկ գիտելիքների անհրաժեշտության դեպքում կարող են ներառվել համապատասխան մասնագետներ, այդ թվում նաև բժիշկներ:

	
	
	Միաժամանակ, առաջարկվում է «Ոչ պարենային արտադրանքի ընդհանուր անվտանգության ապահովման մասին» ՀՀ օրենքի նախագծի 1-ին հոդվածի 3-րդ մասում և «Շուկայի վերահսկողության մասին» ՀՀ օրենքի նախագծի 1-ին հոդվածի 5-րդ մասում ավելացնել 15 կետ՝ հետևյալ խմբագրությամբ.

«15) բնակչության սանիտարահամաճարակային անվտանգության ապահովման ոլորտի վրա:»


	Չի ընդունվել:
	«Բնակչության սանիտարահամաճարակային անվտանգության մասին» ՀՀ օրենքը կարգավորում է նշված առաջարկով նախատեսված հարաբերությունները: Միևնույն ժամանակ բացառությունները դասակարգվում են ըստ օբյեկտի, այլ ոչ ընդհանուր, լայն ոլորտների: Պետք է նշել նաև, որ երկու օրենքների նախագծերում էլ խոսքը չի գնում սանիտարահամաճարակային կանոնների և նորմերի կանոնակարգման մասին, այլ խոսքը գնում է արտադրանքի անվտանգության մասին:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                                                                  ՏԻԳՐԱՆ ԴԱՎԹՅԱՆ
